
تحریک انصاف کے رہنما نجیب ہارون نے کہا کہ عمران خان پاکستانیوں کو غیرت اور (جنگ نیوز)کراچی
خودداری سکھا رہے ہیں،قوم کو آئی ایم ایف کے پاس گروی رکھنے والے اب شور مچارہے ہیں، الیکشن 

کمیشن کا آئی جی کا تبادلہ روکنا خوش آئند ہے کیونکہ اداروں کو فعال ہونا چاہئے۔وہ جیو نیوز کے 
میں میزبان محمد جنید سے گفتگو کررہے تھے۔ پروگرام میں سابق وزیرخزانہ مفتاح ” کیپٹل ٹاک“پروگرام 

اسماعیل،پیپلز پارٹی کے رہنما سینیٹر مصطفی نواز کھوکھر اور ایم کیو ایم پاکستان کے رہنما امین الحق 
بھی شریک تھے۔مفتاح اسماعیل نے کہا کہ پی ٹی آئی ہم سے زیادہ قرضہ لینے جارہی ہے، ن لیگ کو 
بدنام کرنے کیلئے ملکی معیشت کے بارے میں غلط باتیں کی جارہی ہیں معیشت اچھی ہے ملک دیوالیہ 

نہیں ہوگا، معیشت کو برا کہہ کر سرمایہ کاروں کو ڈرایا نہ جائے۔مصطفی نوازکھوکھر نے کہا کہ 
حکومت غیریقینی کی کیفیت ختم کر دیتی تو نقصانات سے بچا جا سکتا تھا۔ امین الحق نے کہا کہ ایم کیو 

ایم پاکستان پی ٹی آئی کی اتحادی ضرورلیکن ہماری اپنی سوچ ہے، ہاؤسنگ اسکیم سے متعلق ایم کیوا یم 
سے مشاورت نہیں کی گئی ہے۔نجیب ہارون نے پروگرام میں گفتگو کرتے ہوئے کہا کہ پاکستان اب اس 
طرح نہیں چلے گا جیسے پچھلے پچاس سال چلا، جن لوگوں پر ہاتھ پڑ رہا ہے وہ پینک بٹن دبائیں گے، 

جو لوگ
موج مستی کے عادی تھے انہوں نے تو شور مچانا ہے۔


